పాత నిబంధన కథనములు - మాడ్యుల్ 5 - సమూయేలు గ్రంథ పరిచయము
చర్చా ప్రశ్నలు
ఈ పాఠములో మీకు బాగా నచ్చిన, లేక మీరు ముఖ్యముగా నేర్చుకొనిన విషయము ఏమిటి? మీకు ఎలాంటి ప్రశ్నలు ఉండినవి?
సౌలు దేవునికి దూరమైనప్పుడు, అతడు తన మీదికి తాను సమస్యలను కొనితెచ్చుకొనుట మాత్రమే కాదుగాని, ఇశ్రాయేలు దేశమంతటి మీదికి సమస్యలను కొనితెచ్చాడు. వారి పరిచర్యలలో ప్రజలకు జరుగు ప్రతిదానికి నేడు క్రైస్తవ నాయకులు జవాబుదారులుగా ఉన్నారని మీరు నమ్ముతారా? ఎందుకు లేక ఎందుకు కాదు?
దావీదు కుటుంబం యొక్క వైఫల్యములు ఇశ్రాయేలులో అనేకమంది దేవుని వాగ్దానములను సందేహించునట్లు చేసింది కాబట్టి సమూయేలు గ్రంథ రచయిత కొంత వరకు తన గ్రంథమును వ్రాశాడు. నేడు దేవుని వాగ్దానములను సందేహించునట్లు ప్రజలను నడిపించు కారణములు ఏవి? 
సమూయేలు దినములలో, దేవుడుగాక మరొకదాని మీద వారి నిరీక్షణలను పెట్టుకొనునట్లు అనేకమంది ఇశ్రాయేలీయులు శోధింపబడిరి. క్రీస్తునందు మనకున్న నిరీక్షణను పట్టుకొనియుండునట్లు నేటి క్రైస్తవులను మనం ఎలా ప్రోత్సహించగలము?
క్రొత్త నిబంధనలోని ప్రతి అవసరతను క్రీస్తు నెరవేర్చియున్నాడు కాబట్టి, దైవిక నిబంధనలలో ఇవ్వబడిన మానవ విధేయత క్రియాశీలకములన్నిటిని మనము ఇప్పటికీ పాటించవలసియున్నదా? ఎందుకు లేక ఎందుకు కాదు? మీ జవాబుకు బైబిల్ ఆధారములను ఇవ్వండి.
కొన్నిసార్లు మీరు సమూయేలు చేసిన తప్పిదములు చేసి, ప్రజల హృదయములను గాక బాహ్య రూపమును చూస్తారా? ఇది కొన్నిసార్లు జరుగు విధానములకు కొన్ని ఉదాహరణలను ఇవ్వగలరా? ఈ సమస్యను మనం ఎలా అధిగమించగలము?
అతడు చేసిన పాపముల మధ్య కూడా దావీదు జీవితములో దేవుడు కృపతో ప్రేమను చూపి, ఆశీర్వాదములను ఇచ్చుటను కొనసాగించిన విధానమును తెలుసుకొనుట మీ జీవితమును మరియు మీ వైఖరిని ఎలా మార్చుతుంది? 
ఒక పాపము నుండి క్షమాపణను అనుభవించుటకు మీకు ఎప్పుడైనా కష్టం అనిపించిందా? దావీదు కథ మీరు క్షమించబడినట్లు భావించునట్లు ఎలా చేస్తుంది? క్షమించబడినట్లు భావించుటకు ఇబ్బందులు ఎదుర్కొనిన ఎవరైనా మీకు తెలుసా? అట్టి వ్యక్తికి మీరు ఏమి చెబుతారు?
మన నమ్మకత్వము దేవుని ఆశీర్వాదములతో ఎలా సంబంధం కలిగియున్నది అని మీరనుకుంటారు? ఆయన ఆశీర్వాదము ఎల్లప్పుడూ మన నమ్మకత్వము మీద ఆధారపడియుంటుందా? మనం నమ్మకస్తులుగా లేనప్పుడు, మనకు చెందవలసిన శిక్షను ఆయన విధిస్తాడా? మన పాపం దేవునితో మన సంబంధమును ఎలా ప్రభావితము చేస్తుంది? 
సమీక్ష వాక్యము: సమూయేలు గ్రంథ రచయిత మరియు అతని శ్రోతలు ఒక తీవ్రమైన విశ్వాస సంక్షోభమును ఎదుర్కొన్నారు. ఒక వైపున, లోకమంతటా దేవుని రాజ్యమును వ్యాపింపజేయు వారి ఉద్దేశ్యమును నెరవేర్చుటలో వారికి నాయకత్వము వహించుటకు గాను దావీదు కుటుంబమును దేవుడు ఇశ్రాయేలు మీద శాశ్వతమైన రాజవంశముగా స్థిరపరచాడు. మరొక వైపున, దావీదు కుటుంబము యొక్క వైఫల్యములు దేవుని ప్రజలకు గొప్ప సమస్యను కొనితెచ్చాయి. 
సందర్భ పరిశీలన 1: దావీదు కుమారులలో ఒకరు నిత్యము వరకు పాలిస్తారని దేవుడు వాగ్దానము చేశాడు. ఆ కుమారుడు యేసు, ఆయన తన సంఘము ద్వారా పాలిస్తాడు. యేసు ఇప్పుడు లోకమునకు మానవ పాలకునిగా ఉన్నాడు, మరియు ఆయన తన సంఘము ద్వారా పాలిస్తాడు.
సందర్భ పరిశీలన 2: ఒక సమయములో, అలెజాండ్రో మతపరమైన వ్యక్తిగా సంఘమునకు తరచుగా వెళ్లేవాడు. అయితే, సంఘ సభ్యులను చూసి అతనికి దురభిప్రాయం కలిగింది. అతడు పలు సంఘములకు వెళ్లాడుగాని, ప్రతి చోట సమస్యలను ఎదుర్కొన్నాడు. అతని వలె వారు కూడా పొరపాట్లు చేశారు. కాబట్టి అతడు సంఘమునకు వెళ్లుట మానివేశాడు, అయినప్పటికీ తాను "ఆత్మీయుడనే" అని చెప్పాడు.
సందర్భ పరిశీలన 3: దేవుని వాక్య సత్యమును నమ్మిన సంఘములకు వెళ్లుటకు జువనిత ఇష్టపడింది. అయితే, ఆమె హాజరైన ప్రతి సంఘములోను ఏదో ఒక సమస్యను కనుగొన్నది కాబట్టి ఆమె సంఘములు మారుట కొనసాగించింది.
సందర్భ పరిశీలన 4: జైమి క్రైస్తవుడనని, ఆత్మీయత అతనికి చాలా ప్రాముఖ్యమని చెప్పాడు. అతనికి వ్యవస్థిక సంఘము నచ్చలేదు. ఆదివారములు, సంఘమునకు వెళ్లుటకు బదులుగా, అతడు ఇంట్లోగాని లేక మరోచోట పోడ్కేస్ట్ వింటాడు. 
సమీక్ష ప్రశ్నలు:
1. పాత నిబంధనలో దావీదు వరుస మరియు క్రొత్త నిబంధన సంఘము మధ్య ఉన్న సంబంధమును చర్చించండి.
1. మీరు అలెజాండ్రో వంటి వ్యక్తిని ఎప్పుడైనా కలిశారా? ఉదాహరణలతో వివరించండి.
1. మీరు అలెజాండ్రో వలె ఎప్పుడైనా భావించారా? ఉదాహరణలతో వివరించండి.
1. మీరు జువనిత వంటి వ్యక్తిని ఎప్పుడైనా కలిశారా? ఉదాహరణలతో వివరించండి.
1. ఎప్పుడైనా జువనిత వలె భావించారా-సంఘములో ఉన్న బలహీనతల వలన సంఘమును వదిలివెళ్లుట? ఉదాహరణలతో వివరించండి.
1. సంఘములన్నీ అపరిపూర్ణమైనవి అయినప్పటికీ, వారు బైబిలును ఉపయోగించుచున్నాగాని కొందరు సత్యము నుండి వైదొలగియున్నారు. మీ అనుభవములో, మీరు భిన్నత్వమును ఎలా చెప్పగలరు? ఉదాహరణలను ఇవ్వండి.
1. జేమీ వంటివారెవరైనా మీకు తెలుసా?  ఉదాహరణలతో వివరించండి.
1. మీరప్పుడైనా జేమీ వలె భావించారా? ఉదాహరణలతో వివరించండి. 
క్రియా అభ్యాసములు:
1. ఆత్మీయులమని చెప్పుకుంటూనే సంఘమునకు హాజరు కానివారితో మాట్లాడండి. వారి అభిప్రాయమును అర్థము చేసుకొనుటకు ప్రయత్నించండి. మీ సమాజ సమూహములకు నివేదిక ఇవ్వండి.
1. సంఘము అసంపూర్ణముగా ఉన్నప్పటికీ, దేవుని రాజ్య సాధనము మరియు ప్రతినిధిగా సంఘము యొక్క ప్రాముఖ్యతను గూర్చి ఒక 10 నిమిషముల సందేశమును సిద్ధపరచండి. ఒక సమూహములో దీనిని గూర్చి మాట్లాడి, వారి ఫీడ్ బ్యాక్ పొందండి. సంభాషణను ప్రభావవంతము చేయుటకు ఫీడ్ బ్యాక్ ఉపయోగించండి.
